
Kirish.Oliy taʼlimda talabalar axborot texnologiyalari bilan matematik bilimlarni 

fanlararo aloqasi orqali oʻrganishi taʼlimda oʻzining ijobiy taʼsirini koʻrsatadi.Talabalarning 

axborot texnologiyalari boʻyicha zamonaviy kompyuterli matematika tizimlarining 

imkoniyatlarini bilishi, ular bilan ishlashni oʻrganishlari davr talabidir. 

Zamonaviy kompyuterli matematika tizimlaridan foydalanish orqali talabalarning ijodiy 

faolligini rivojlantirish uchun zaruriy shart-sharoit va yangi metodik talablarni ishlab chiqish 

muhim. 

Kompyuterli matematika tizimlaridan Mathematica, Maple, Matlab, MathCAD, Derive va 

Scientific WorkPlacelar imkoniyatlari keng tizimlardan hisoblanadi. Bulardan Mathematica, 

Maple professional matematiklar uchun moʻljallangan boʻlib imkoniyatlarning boyligi, 

ishlatishda qulayligi bilan ajralib turadi. 

Mapleda matematikadagi simvolli almashtirishlar bilan ishlash uchun asosiy yadro 

sistemasi mavjud. U oʻzida yuzlab simvolli almashtirishlarning algoritmlari va avvaldan 

aniqlangan funksiyalarni mujassamlashtirgan. Bundan tashqari, funksiyalar, buyruqlar va 

operatorlar kutubxonasiga hamda bir qator yuklanadigan paketlarga ham ega[1; b.9.]. 

Asosiy qism. Oliy taʼlim muassasalarining “Matematika va informatika”, “Amaliy 

matematika”,”Informatika oʻqitish metodikasi” taʼlim yoʻnalishlari talabalariga dars jarayonida 

kompyuterli matematika tizimlarining grafik imkoniyatidan foydalanish boʻyicha bilimini 

rivojlantirish katta ahamiyat kasb etadi. 

Boʻlajak informatika oʻqituvchisi yangi axborot texnologiyasini, zamonaviy pedagogik 

dasturiy vositalarni chuqur oʻrgangan, shuningdek, ta l̓imni axborotlashtirilayotgan sharoitida 

ishlash uslublarini egallagan bo l̒ishi lozim[2; b.4.]. 

Agar oldin taʼlim mazmuni uchun bitiruvchining mehnat faoliyati davrida mustahkam 

oʻzlashtirishi zarur boʻlgan tayyor bilimlar, algoritmlarning biror — bir hajmi sifatida 

aniqlangan boʻlsa, taʼlimning yangi tizimi nuqtai — nazaridan uning mazmuni bilimlarni 

egallash va ularni bevosita amalda qoʻllash jarayonini nazarda tutadi. Talabalarga tayyor 

maʼlumotlarni berishni rad etib, ularni izlanish, ijod qilish, kashf etish, bilimlarni mustaqil 

egallash usullari va yoʻllarini egallash malakasiga erishishni nazarda tutadi[3; b.18.]. 

Boʻlajak matematika oʻqituvchilari kasbiy tayyorgarligining mazmunini  

integrativ yondashuv asosida takomillashtirish  J.B.  Ergashev tomonidan oʻrganilgan. 

J.B.  Ergashevning  ishlarida kompyuterli matematik tizimlar (Wolfram Mathematica, Maple, 

MathCad) vositasida kasbiy tayyorgarlikni takomillashtirishning axborot-metodik 

taʼminotining yaratilishi qaralgan. 

Matematika fanlarini oʻqitish jarayonida kompyuterli matematika tizimlarini qoʻllash 

bilan bogʻliq muammolar B. I. Glizburg, B. A. Dalinger, B. P. Dyakonova, Yu. G. Ignatyeva, T. B. 

Kapustina, M. P. Lapchik, B. R.Mayer, M. I. Ragulina, E. K. Henner va boshqalarning asarlarida 

koʻrib chiqilgan. 

Lekin Maple kompyuterli matematika tizimining grafik imkoniyatidan algebraik 

tenglama va tenglamalar sistemasini yechishda foydalanish holatlarini tahlil qilib samarali 

jihatlarini oʻrganishga oid ishlar yetarli oʻrganilmagan. 

Ushbu vazifalarni dolzarbligini eʼtiborga olgan holda tadqiqot ishida kompyuterli 

matematika tizimining imkoniyatidan foydalanish holatini oʻrganish, tahlil etish, ulardan 

samarali foydalanish metodikasini, mos uslubiy tavsiyalarni ishlab chiqish haqida fikr 

yuritiladi. 

Tadqiqot ishining maqsadi. Zamonaviy kompyuterli matematika tizimi grafik 

imkoniyatlarini tahlil qilib samarali jihatlarini aniqlash va grafik yordamida algebraik tenglama 

va tenglamalar sistemasini yechishda foydalanish holatini oʻrganishdan iborat. 

Tadqiqot vazifasi. Kompyuterli matematika tizimining grafik imkoniyatlarini algebraik 

tenglama va tenglamalar sistemasini yechishda qoʻllash holat(potensial)larini aniqlash. 

Kompyuterli matematika tizimlarining imkoniyatlarini tahlil etib, dars jarayonida 

ulardan foydalanishning samarali jihatlarini quyidagicha tavsiflash mumkin: 

1. Talaba dasturlash tillarining yuqori imkoniyatlaridan foydalanish malakasiga ega 

boʻladi; 

2. Amaliy dasturlar paketidan foydalanganda qoʻyilgan amaliy masalaning barcha 

yechimlarini tahlil qilish va masalani yechishning samarali usulini tanlash imkoniyati paydo 

boʻladi; 

3.Mavzu talabalar tomonidan tizimli va mantiqiy bogʻlangan holda oʻzlashtiriladi. 

4. Amaliy dasturlar paketi dasturlar kutubxonasi sifatida keyingi ilmiy tadqiqotlar uchun 

zaruriy dasturiy taʼminot zaxirasi vazifasini oʻtaydi; 

5. Paketni keraklicha toʻldirish va oʻzgartirish imkoniyatining mavjudligi talabaning 

kelgusidagi bilish faoliyatini aniq maqsadlar sari yoʻnaltiradi;  

6. Talabada oʻz bilimiga va amaliy masalalarni yechish qobiliyatiga boʻlgan ishonchi 

ortib, unda yangi ijodiy izlanishlar uchun motivatsiya paydo boʻladi. Shunday qilib, har qanday 

masalani yechish uchun muayyan dasturlar paketidan foydalaniladi[4; b.7.]. 

Bunda talabalarni dars jarayonida foydalaniladigan kompyuterli matematika tizimining 

grafik imkoniyatidan tenglamalarni yechishda qoʻllash boʻyicha bilimini rivojlantirish muhim 

hisoblanadi. 

Maple matematikada, shuningdek, amaliy fanlarda uchraydigan matematik masalalarni 

analitik va sonli yechish tizimidir. Mapleda ishlatiladigan buyruqlar va strukturalar, algebraik 

va differensial tenglamalarni yechish va ular ustida bajariladigan amallar hamda, grafiklarni 

qurish mumkin. Mapleda matematik analiz va chiziqli algebra bilan bogʻliq har xil masalalarni 

hal etish imkoniyati mavjud. 

Maple kompyuterli matematika tizimining plots paketi foydalanuvchiga grafiklar bilan 

ishlash uchun keng imkoniyatlar yaratadi. Bu paketdan foydalanib bir necha funksiyalar 

grafiklarini bir vaqtda mos ravishda har xil (qora,qizil, koʻk va boshqa) ranglarda bitta 

koordinatalar sistemasida chizish ham mumkin. Masalan, p1=√𝑥 va p2=2logx funksiyalarning 

grafigini bitta koordinatalar sistemasida chizish quyidagi buyruqlar bilan amalga oshiriladi. 

> with(plots): p1:=plot(sqrt(x),x=0..200): 

p2:=plot(2*log(x),x=0..200): display(p1,p2); 

 
1-rasm. p1=√𝑥 va p2=2logx funksiyalarning grafigi. 

Grafiklardan tenglamalarning ildizlarini ajratishda va ildizlarining taqribiy 

qiymatlarini topish uchun foydalanish mumkin. 

Mapleda tengsizlik va tengsizliklar sistemalarini yechni  solve buyrugʻidan foydalanib 

oʻrgatish mumkin. Masalan: 

> solve(x^2-5*x+6>0); 

Bu yerda Open(2) yozuvi 2 ning toʻplamga tegishli emasligini anglatadi. 

Demak, yechim ( , 2) (3, )x    . 2 5 6y x x    funksiyaning grafigini qurib, bunga 

ishonch hosil qilish mumkin. 

Kompyuterli matematika tizimlarining grafik imkoniyatidan foydalanib algebraik 

tenglamalarni grafik usulda yechishni oʻrgatishda dastlab talabaga Maple amaliy dastur 

paketining tekislikda chizmalar qurish imkoniyatini oʻrgatish maqsadga muvofiq. 

Grafiklardan tenglamalarning ildizlarini ajratishda va ildizlarining taqribiy 

qiymatlarini topish uchun foydalanish mumkin.  

Misol tariqasida talabaga ushbu 
43,2 0,3 5sin(2 1,7)xe x x     tenglamani grafik usulda yechishni oʻrgatishni 

qaraylik. Ushbu 

 43,2 0,3 5sin(2 1,7)xe x x    , yaʼni 43,2 0,3 5sin(2 1,7) 0xe x x      tenglamaning 

yechimlarini topish lozim. Bunda quyidagicha belgilashlar kiritamiz. 

> y1:=exp(x)-3.2*x^4+0.3; 

 

> y2:=5*sin(2*x+1.7); 

 

> y:=y1-y2; 

 

y ni grafigini chizib, ildizlar haqida tasavvurga ega boʻlishga harakat qilinadi:  

> plot(y,x=-4..4); 

 
2-rasm. ning x ning [-4;4] oraliqdagi grafigi. 

 

Koʻrsatilgan oraliqda y  funksiya qiymati 0 dan 800  gacha oʻzgargan va uning x  nolga 

yaqin boʻlgandagi qiymatlari koʻrinmay qolgan. x  ning oʻzgarish oraligʻini kichraytirib, grafikni 

yana aniqlashtiriladi: 

> plot(y,x=-1..1); 

 



SCIENCEPROBLEMS.UZ-Ижтимоий-гуманитар фанларнинг долзарб муаммолари № 12/2 (3)-2023 

 

359 

3-rasm. ning x ning [-1;1] oraliqdagi grafigi. 
[ 1;1]  oraligʻida tenglamaning 0,5 ga yaqin yagona ildizi borligini grafikdan koʻrish 

mumkin. 

Agar bu aniqlik bizni qanoatlantirmasa, ajratilgan bu ildizlarni fsolve buyrugʻi 

yordamida aniqroq hisoblanadi. 

> fsolve(y,x=0..1); 

 

Grafikdan funksiyaning 1x  dan keyin kamaya boshlaganini koʻramiz. Grafikni [1;5]  

oraligʻida chizib koʻramiz: 

> plot(y,x=1..5); 

 
4-rasm. ning x ning [1;5] oraliqdagi grafigi. 

Funksiya tez kamaygan va uning grafigi 1x   atrofida yaxshi koʻrinmaydi. Endi grafikni 

[1;2]  oraligʻida chizamiz: 

> plot(y,x=1..2); 

 
5-rasm. ning x ning [1;2] oraliqdagi grafigi. 

1, 2x   ildiz borligini koʻramiz. Bu ildizni aniqroq bilish uchun quyidagi buyruqdan 

foydalanish mumkin: 

> fsolve(y,x=1..1.6); 

                    

Demak, tenglamaning bitta ildizi 1.269372005 ekanligi aniqlandi. Grafik usulda 

yechishni davom ettirib, boshqa ildizlar bor yoki yoʻqligini aniqlash mumkin. 

Xulosa. Kompyuterli matematika tizimlarining grafik imkoniyatlarini algebraik 

tenglamalarni grafik usulda yechishda foydalanib oʻrganish quyidagi yutuqlarni beradi: 

-Kompyuterli matematika tizimlarining grafik imkoniyatlarini chuqur oʻrganadi va 

ijodiy fikrlaydi. 

-Oʻrganish jarayonida faollik, mustaqillik shakllanadi. 

Kompyuterli matematika tizimlarining grafik imkoniyatlaridan foydalanish boʻyicha 

bilim, koʻnikma va malakasi oshadi. 

